
ᓴᓂᕋᔭᒃ 
ᑭᓪᓕᓯᓂᐊᓐᓂᒻᒧᑦ ᒪᓕᒐᕋᓛᖅ ᓈᓴᐅᑖ. 111 

 
 
ᐅᓇ ᒪᓕᒐᕋᓛᖑᔪᖅ ᓴᓂᕋᔭᐅᑉ ᕼᐋᒻᓚᒃᑯᖏᓄᑦ ᐃᓗᐊᒍᑦ ᓄᓇᕘᑉ ᐊᒡᒍᖅᓯᒪᓂᐊᑕ ᐊᑐᓕᖅᑎᑕᐅᓯᒪᔪᖅ 
ᓴᖅᑮᓇᓱᓐᓂᕐᒧᑦ ᑭᓪᓕᓯᓂᐊᓐᓂᒻᒧᑦ ᒪᓕᒐᕋᓛᒥᒃ ᒪᓕᑦᑕᐅᓪᓗᑎᒃ ᑎᑎᕋᖅᓯᒪᓂᖏᑦ ᐸᕐᓇᐃᓂᕐᒧᑦ ᒪᓕᒐᖏᑦ, 
ᓄᓇᔅᓯᐊᒥᑦ, 1988, c. P-7, s.13.   
 
ᐃᒪᐃᒻᒪᑦ ᑲᑎᒪᔨᖏᑦ ᓴᓂᕋᔭᐅᑉ ᕼᐋᒻᓚᒃᑯᖏᑕ ᐸᕐᓇᐃᓯᒪᓕᕐᒪᑕ ᐸᕐᓇᐅᑎᒥᒃ ᑕᒪᐃᓐᓅᖓᔪᒥᒃ, ᐊᒻᒪᓗ 
 
ᐃᒪᐃᒻᒪᑦ ᐊᑐᕈᒥᒋᔭᐅᒻᒪᑦ ᐋᖅᑭᔅᓱᖅᓯᒪᔭᐅᔪᒪᓪᓗᑎᒃ ᓄᓇᐅᑉ ᐊᑐᖅᑕᐅᓂᖏᑦ ᐃᓚᖏᓄᑦ 
ᓴᓇᔭᐅᕙᓪᓕᐊᓂᖏᓄᓪᓗ ᐃᓗᐊᒍᑦ ᓄᓇᐅᑉ,  
 
ᒫᓐᓇᓕ ᑕᐃᒪᓕᓪᓕ, ᑲᑎᒪᔨᖏᑦ ᓴᓂᕋᔭᐅᑉ ᕼᐋᒻᓚᒃᑯᖏᑕ, ᑲᑎᒪᓂᕐᒥᒍᑦ ᑲᑎᒪᓪᓗᑎᒃ, ᒪᓕᒐᕋᓛᓐᖑᑦᑎᑎᕗᑦ 
ᐆᒥᖓ: 
 
1. ᐅᐃᒍᖏᑦ 1, 2 ᐊᒻᒪᓗ 3 ᐆᒪᐅᑉ ᒪᓕᒐᕋᓛᑉ ᓴᖅᑭᑕᐅᕗᑦ ᐃᓚᒋᔭᐅᓕᖅᑎᑕᐅᓪᓗᑎᒃ ᒪᓕᒐᕋᓛᖑᔪᒧᑦ.   
 
2. ᐅᓇ ᒪᓕᒐᕋᓛᖅ ᑕᐃᒍᖅᑕᐅᔪᓐᓇᖅᑐᖅ ᐃᒪᓐᓇ "ᓴᓂᕋᔭᐅᑉ ᑭᓪᓕᓯᓂᐊᓐᓂᒻᒧᑦ ᒪᓕᒐᕋᓛᖓ".   
 
3. ᐅᓇ ᒪᓕᒐᕋᓛᖅ ᐊᑐᓕᑦᑎᐊᕋᔭᖅᑐᖅ ᒪᓕᑦᑕᐅᔭᕆᐊᖃᓕᓪᓗᓂ ᐅᓪᓗᖓᒍᑦ ᐊᓂᒍᖅᑎᑕᐅᒍᓂ 

ᐱᖓᔪᐊᓂᒃ ᐅᖃᓕᒫᖅᑕᐅᓂᖓᓂᒃ.  
 
ᐅᖃᓕᒫᖅᑕᐅᔪᖅ ᓯᕗᓪᓕᑉᐹᒥ ᐅᕙᓂ 9 ᐅᓪᓗᖓᑕ ᒫᔾᔨᐅᑉ, 2010 
 
 
______________________         ______________________ 
ᒪᐃᔭ     ᑎᑎᕋᖅᑎ ᑲᒪᔨ 
 
 
ᑐᓴᑦᑎᑕᐅᖅᑳᓚᐅᖦᖢᑎᒃ ᑲᑎᒪᕝᕕᔾᔪᐊᓚᐅᖅᖢᑎᒃ, ᐅᖃᓕᒫᖅᑕᐅᔪᖅ ᑭᖑᓪᓕᒻᒥᑦ ᐅᕙᓂ __ ᐅᓪᓗᖓᑕ ᔪᓂ 2010 
 
 
_______________________  ________________________ 
ᒪᐃᔭ     ᑎᑎᕋᖅᑎ ᑲᒪᔨ 
 
 
ᐊᖏᖅᑕᐅᔪᖅ ᒥᓂᔅᑕᖓᓄᑦ ᓄᓇᓕᓐᓄᑦ ᒐᕙᒪᓕᕆᓂᒧᓪᓗ ᐱᔨᑦᑎᕋᖅᑎᑦ ᐅᕙᓂ ___ ᐅᓪᓗᖓᑕ _________, 
2010 
 
________________________ 
ᒥᓂᔅᑕ 
 
 
ᐅᖃᓕᒫᖅᑕᐅᔪᖅ ᐱᖓᔪᐊᓐᓂᒃ ᐅᕙᓂ ___ ᐅᓪᓗᖓᑕ ___________________, 2010 
 
 
_________________________  _______________________ 
ᒪᐃᔭ     ᑎᑎᕋᖅᑎ ᑲᒪᔨ 



 

 
ᓴᓂᕋᔭᐅᑉ ᕼᐋᒻᓚᖏᑕ ᓄᓇᓕᒻᒧᑦ ᐸᓐᓇᐅᑎᖓ 
 

1

ᓄᓇᓕᒧᑦ ᐸᓐᓇᐅᑎᖓ 
ᓴᓂᕋᔭᐅᑉ ᕼᐋᒻᓚᖏᑕ 

 

 
ᑎᑎᕋᖏᑦ 1 - ᓇᑭᓐᖔᓐᓂᖓ 

 
 
1.1 ᐱᔾᔪᑎᖏᑦ ᐸᓐᓇᐅᑎᐅᑉ 
 

ᐱᔾᔪᑎᒋᔭᖓ ᓴᓂᕋᔭᐅᑉ ᓄᓇᓕᐊᑉ ᐸᓐᓇᐅᑎᖓ ᑕᑯᔅᓴᕈᐃᓇᓱᒻᒪᑕ ᑲᑎᒪᔨᒃᑯᑦ ᐊᑐᐊᒐᕆᔪᒪᔭᖏᓂᒃ 
ᐊᐅᓚᑦᑎᓂᖏᓐᓄᑦ ᓄᓇᓕᐅᑉ ᐱᕙᓪᓕᐊᓂᖓᓄᑦ ᕼᐋᒻᓚᒃᑯᑦ ᐃᓗᐊᒍᑦ ᐊᕐᕌᒍᓄᑦ ᐊᕙᑎᓄᑦ - ᑎᑭᓪᓗᒍ 2030 – 
ᑕᑯᔅᓴᐅᓂᖃᖅᑐᒃᑯᑦ ᓄᓇᓕᐅᑉ ᐱᔪᒪᔭᕆᔭᖏᑦ ᓴᖅᑭᑦᑐᒪᔭᖏᓪᓗ ᒪᓕᑦᑕᐅᓗᑎᒃ. ᐸᓐᓇᐅᑎ ᓴᖅᑭᑕᐅᓂᑯ 
ᓄᓇᓕᓂᒥᐅᑦ ᐊᐱᖅᓱᐊᕆᔭᐅᓪᓗᑎᒃ. ᑖᓐᓇ ᓄᓇᓕᐅᑉ ᐸᓐᓇᐅᑎᖓ ᓴᓇᓯᒪᔪᓄᑦ ᓯᕗᓂᐊᒍᑦ ᑐᓐᖓᕕᖃᖅᑐᖅ, 
ᐅᐃᒍᔭᐅᓪᓗᑎᒃ ᓄᑖᖑᔪᑦ ᓵᓐᖓᔭᔅᓴᑦ, ᑲᒪᒋᔭᐅᔭᕆᐊᓖᑦ ᐱᔭᕆᐊᖃᕈᑕᐅᔪᓪᓗ ᓄᓇᓕᒻᒧᑦ.   

 
 
1.2 ᑐᕌᒐᖏᑦ ᓄᓇᓕᐅᑉ ᐸᓐᓇᐅᑎᖓᑕ 
 

ᓄᓇᓕᐅᑉ ᐸᓐᓇᐅᑎᖏᑕ ᐊᑐᐊᒐᖏᑦ ᓴᖅᑭᓲᖑᕗᑦ ᓄᓇᓕᐅᑉ ᐊᓐᓂᕆᔭᖏᑦ ᒪᓕᖦᖢᒋᑦ ᑕᐅᑦᑐᒐᕆᔭᖏᓄᓪᓗ ᓄᓇᓕᐊᑕ 
ᐱᕈᖅᐸᓪᓕᐊᓂᔅᓴᖓᓄᑦ. ᐅᑯᐊ ᑐᕌᒐᖏᑦ ᓄᓇᓕᐅᑉ ᐸᓐᓇᐅᑎᖓᑕ ᐅᑯᐊᖑᕗᑦ:  
 
1) ᐱᕈᖅᐸᓪᓕᐊᓂᖓ ᑲᔪᓯᓗᓂ ᑐᑭᖃᑦᑎᐊᖅᑐᒃᑯᑦ ᐃᓕᖅᑯᓯᓕᒃᑯᑦ ᓴᖅᑮᕙᓪᓕᐊᓗᑎᒃ ᖃᓂᒪᓇᓐᖏᑦᑐᒥᒃ, 

ᐅᓗᕆᐊᓇᖏᑦᑐᒥᒃ, ᐊᐅᓚᑦᑎᐊᖅᑐᒥᒃ, ᐊᒻᒪᓗ ᑕᑯᒥᓇᖅᑐᒥᒃ ᓄᓇᓕᒻᒥᒃ ᑕᑯᔅᓴᐅᑎᑦᑎᓗᑎᒃ ᓄᓇᓕᐅᑉ 
ᐊᓐᓂᕆᔭᖏᓂᒃ ᐃᓕᖅᑯᓯᖏᓂᓪᓗ. 

 
2) ᐃᓂᖃᕈᓐᓇᓪᓗᑎᒃ ᓄᓇᖓᒍᑦ ᓈᒻᒪᓛᖑᔪᒥᒃ ᐊᒡᒍᖅᓯᒪᔪᓂᒃ ᐊᔾᔨᒌᓐᖏᑦᑐᓂᓪᓗ ᐊᑐᕈᓯᓂᒃ ᓄᓇᒥᒃ ᐱᕈᕈᑎᓄᑦ 

ᓈᒻᒪᓪᓗᑎᒃ ᐊᓯᔾᔨᖅᐸᓪᓕᐊᓂᖓᓄᓪᓗ ᓄᓇᓕᒃ.  
 

3) ᐸᓐᓇᐅᑎ ᐊᔭᐅᕆᓗᒍ ᓴᓇᔾᔪᑎᔅᓴᐅᓂᖓ ᐅᖃᐅᓯᕆᓗᒍ ᐊᑑᑎᖃᑦᑎᐊᖅᑐᓂᒃ ᒪᓖᓐᓇᖅᑐᓂᓪᓗ ᐋᖅᑭᓗᑎᒃ 
ᐱᔾᔪᑎᒋᓪᓗᒋᑦ ᓄᓇᐅᑉ ᐊᑐᖅᑕᐅᓂᖏᑦ ᐱᕙᓪᓕᐊᓂᕆᔭᖓᑕᓗ ᓄᓇᓕᐅᑉ. 

 
4) ᓴᓇᕝᕕᒋᓇᓱᐊᓪᓗᒋᑦ ᓄᓇᓕᐅᑉ ᐊᓐᓂᕈᓲᑎᖏᑦ ᐃᓚᐅᑦᑎᐊᖅᑎᑦᑎᓂᒻᒧᑦ ᑲᑐᔾᔨᖃᑎᒌᓐᓂᒧᓪᓗ ᓄᓇᓕᐅᑉ ᓴᖅᑭᑕᖏᑦ 

ᐃᑲᔪᖅᓱᖅᑕᐅᓗᑎᒃ ᓄᓇᓕᓐᓂᓪᓗ ᐱᕙᓪᓕᐊᔾᔪᑎᔅᓴᓕᐊᖑᓲᓄᑦ. 
 

5) ᓴᐳᒻᒥᓯᒪᓗᒍ ᑲᔾᔮᓐᓇᓐᓂᖓ ᑕᑯᒥᓇᓐᓂᖓᑕᓗ “ᓄᓇᐅᑉ”, ᐃᒪᒻᒧᑦ ᑕᑯᓐᓇᐅᑎᖏᑦ ᐊᕝᕕᐊᕈᑎᖃᖏᓪᓗᑎᒃ, 
ᐊᒻᒪᑦᑕᐅᖅ ᓯᔾᔭᖏᑦ ᑕᓰᓪᓗ ᓯᔾᔭᖏᑦ ᒥᐊᓂᕆᔭᐅᓗᑎᒃ ᑭᒃᑯᓕᒫᓄᑦ ᐊᑐᕋᔅᓴᐅᓗᑎᒃ ᐱᓗᐊᖅᑐᒥᓪᓗ ᐃᓕᖅᑯᓯᑐᖃᒃᑯᑦ 
ᐊᑑᓯᐅᔪᓄᑦ. 

 
 
1.3 ᑲᒪᒋᔭᐅᓂᖓ ᐸᓐᓇᐅᑎ 
 

ᓄᓇᓕᐅᑉ ᐸᓐᓇᐅᑎᖓ ᒪᓕᒐᕋᓛᑎᒍᑦ ᐱᓐᖑᖅᑎᑕᐅᓲᖅ. ᑖᒃᑯᐊ ᐊᓯᔾᔨᐅᑎᓃᑦ ᐸᓐᓇᐅᑎᒧᑦ ᑲᒪᒋᔭᔅᓴᑦ ᐋᖅᑭᒋᐊᓪᓗᒋᑦ 
ᒪᓕᒐᕋᓛᖑᔪᑦ ᒪᓕᑦᑕᐅᓗᑎᒃ ᑎᑎᕋᖅᓯᒪᓂᖏᑕ ᓄᓇᕘᑉ ᐸᓐᓇᐃᓂᒻᒧᑦ ᒪᓕᒐᖓᓂᒃ. ᑖᓐᓇ ᓄᓇᓕᐅᑉ ᐸᓐᓇᐅᑎᖓ 
ᕿᒥᕐᕈᔭᐅᒋᐊᓕᒃ ᓄᑖᓐᖑᖅᑎᑕᐅᕙᓪᓗᓂᓗ ᑕᓪᓕᒪᑦ ᐊᕐᕌᒍᑦ ᐊᓂᒍᕌᖓᑕ ᐊᑐᖁᔭᖏᑦ ᒪᓕᖦᖢᒋᑦ ᓄᓇᕘᑉ ᐸᓐᓇᐃᓂᒻᒧᑦ 
ᒪᓕᒐᖓᑕ. ᑭᓪᓕᓯᓂᐊᕈᑎᒧᑦ ᒪᓕᒐᕋᓛᖅ ᐊᑐᓕᖅᑎᑕᐅᒻᒥᔪᖅ ᐱᔾᔪᑎᒋᓪᓗᒍ ᓇᓗᓇᐃᖅᓯᓯᒪᔪᑦ ᐊᑐᐊᒐᑦ ᑐᓐᖓᕕᓖᑦ 
ᓄᓇᓕᐅᑉ ᐸᓐᓇᐅᑎᖓᓂᒃ. ᑕᒪᐃᑕ ᐱᕙᓪᓕᐊᓂᓕᒫᖏᑦ ᒪᓕᒋᐊᓖᑦ ᑐᕌᒐᖏᓄᑦ ᓄᓇᓕᐅᑉ ᐸᓐᓇᐅᑎᖓᑕ ᐊᒻᒪᑦᑕᐅᖅ 
ᑭᓪᓕᓯᓂᐊᕈᑎᐅᑉ ᒪᓕᒐᕋᓛᖓᓂᒃ. ᑖᓐᓇ ᓄᓇᓕᐅᑉ ᐸᓐᓇᐅᑎᖓ ᐃᓚᖃᖅᑐᖅ ᐅᐃᒍᑦ 1 – “ᓄᓇᓕᐅᑉ ᓄᓇᒧᑦ ᐊᑐᕈᓯᖏᑦ 
ᑭᓪᓕᓯᓂᐊᕈᑎᓪᓗ ᓄᓇᓐᖑᐊᑦ”, ᐅᐃᒍᖓ 2 – “ᑕᐃᒪᓐᓄᑦ ᓄᓇᐅᑉ ᐊᑐᕈᑎᖏᓄᑦ ᓄᓇᓐᖑᐊᖅ”, ᐊᒻᒪᓗ ᐅᐃᖑᒐ 3 – 
“ᓄᓇᓕᐅᑉ ᐸᓐᓇᐅᑎᖓ (ᓄᓇᐃᑦ ᐊᑐᕈᓰᑦ ᑎᒃᑯᐊᑕᐅᓂᖏᑦ)”.   

ᑎᑎᕋᖏᑦ 2 – ᐃᓄᒋᐊᓐᓂᖏᑦ ᐊᒻᒪᓗ ᐃᓪᓗᔅᓴᕆᔭᕆᐊᓕᖏᑦ 

 
ᑕᐃᑲᓂ ᐸᓐᓇᑦᑕᐅᓯᑎᓪᓗᒍ ᑖᓐᓇ ᐸᕐᓇᐅᑎ, ᐃᓄᒋᐊᓐᓂᖓ ᓴᓂᕋᔭᐅᑉ ᐅᓄᓐᓂᖃᓪᓗᐊᓚᐅᖅᑐᖅ 808 ᐃᓄᓐᓂᒃ. ᑖᓐᓇ 
ᐸᕐᓇᐅᑎ ᑐᓐᖓᕕᖃᖅᑐᖅ ᓂᕆᐅᒋᔭᐅᔪᓄᑦ ᐃᓄᒋᐊᔅᓯᒐᔭᓪᓗᐊᓂᖓᑕ ᓴᓂᕋᔭᐅᑉ ᐊᕐᕌᒍᖓᒍᑦ 2030 ᐃᒻᒪᖄ 1,345-ᓂᒃ. 
ᑖᒃᑯᐊ ᒪᓕᓪᓗᒋᑦ ᐃᓄᒋᐊᓐᓂᔅᓴᖏᑦ 135-ᓂᒃ ᐃᒡᓗᔅᓴᓂᑦ ᐱᖃᕆᐊᖃᕋᔭᖅᑐᑦ ᐅᕝᕙᓘᓐᓃᑦ ᐊᕐᕌᒍᑕᒫᖅ 7-ᓂᒃ 
ᐃᒡᓗᓕᐅᖅᐸᓪᓗᑎᒃ ᓇᓪᓕᖅᓯᒪᓂᐊᕈᑎᒃ ᐃᓄᒋᐊᔅᓯᕙᓪᓕᐊᓂᖏᑦ ᒪᓕᓪᓗᒋᑦ. ᐊᒻᒪᓗᑕᐅᖅ, ᐅᓪᓗᒥᒧᑦ 
ᐸᒻᒥᐅᓗᐊᕈᑎᕙᑦᑐᓂᒃ ᑲᒪᒋᔭᖃᓐᓂᐊᕈᑦᑕ , ᐊᕐᕌᒍᓄᑦ ᖁᓕᓄᑦ ᐊᑐᕈᒪᔭᐅᓯᒪᔪᖅ ᐸᕐᓇᐅᑎ ᓴᖅᑮᓯᒪᒻᒪᑦ ᖁᓕᓂᒃ ᐃᒡᓗᓂᒃ 
ᓴᓇᖃᑦᑕᕆᐊᖃᕋᔭᖅᑐᑦ ᐊᕐᕌᒍᑕᒫᖅ ᐊᓐᖑᑎᓂᐊᕈᑎᒃ ᐃᓄᖏᓐᓄᑦ. ᑖᓐᓇ ᐸᕐᓇᐅᑎ ᑐᓐᖓᕕᖃᖅᑐᖅ ᐃᒡᓗᖃᕈᒪᔪᑦ 
ᐃᓄᒋᐊᓐᓂᖏ ᒪᓕᓪᓗᒋᑦ 236-ᓂᒃ ᐃᒡᓗᓂᒃ ᐊᕐᕌᒍᑦ ᐊᕙᑎᑦ ᐸᕐᓇᐃᔾᔪᑎᓂᐊᕈᑦᑎᒍᑦ ᓈᒻᒪᑦᑐᒥᒃ. ᑐᓐᖓᕕᖃᖅᖢᓂ 
ᐃᒡᓗᓕᐅᕈᑕᐅᔪᓄᑦ, ᑖᓐᓇ ᐸᕐᓇᐅᑎ ᐊᑐᕈᒪᓯᒪᕗᖅ  ᐃᒻᒪᖄ 12 ᐃᒡᓗᔅᓴᑦ ᐃᓂᖃᖅᑎᑕᔅᓴᐅᔪᑦ ᑲᑎᖅᓱᓪᓗᒋᑦ ᒥᑭᓗᐊᖅᑐᑦ 
ᐅᕝᕙᓗ ᓴᓇᔭᐅᒃᑲᓐᓂᓪᓗᑎᒃ ᓄᓇᖏᑦ, ᐅᕝᕙᓘᓪᓃᑦ ᐃᓗᐊᒍᑦ ᑎᑎᕋᐅᔭᖅᓯᒪᔪᒃᑯᑦ ᐅᕝᕙᓗ ᕿᓐᖑᒻᒥᒐᖅᓯᒪᔪᒃᑯᑦ 
ᓄᓇᖃᕝᕕᒃᑯᑦ ᐊᒻᒪᓗ ᐊᑐᕈᒪᓪᓗᑎᒃ ᐊᖏᓕᒋᐊᕆᓂᒻᒥᒃ  ᓂᒋᐅᑉᐸᓯᐅᑉ ᐃᒡᓗᖃᕝᕕᖓᑕ ᐊᖏᓕᒋᐊᖅᑕᐅᓂᖓᓐᓂᒃ 
ᐃᓂᖃᕈᓐᓇᖅᓯᑎᑕᐅᓗᓂ 80-ᓂᒃ 200-ᒧᑦ ᐃᒡᓗᔅᓴᓄᑦ , ᐊᒻᒪᑦᑕᐅᖅ ᐅᐊᓐᓇᖓᒍᑦ ᐃᒡᓗᖃᕝᕕᐅᑉ ᐊᖏᓕᒋᐊᖅᑕᐅᒻᒥᓗᓂ 
ᐃᓂᖃᕈᓐᓇᖅᓯᓗᑎᒃ ᖄᒃᑲᓐᓂᐊᒍᑦ 43-ᓂᒃ 105-ᒧᑦ ᓄᓇᖃᕝᕕᓂᒃ ᐃᒡᓗᔅᓴᓄᑦ. ᖄᒃᑲᓐᓂᐊᒍᑦ, ᓄᓇᐃᑦ 
ᓇᓗᓇᐃᖅᑕᐅᓯᒪᔪᑦ ᓯᕗᓂᔅᓴᒧᑦ ᓄᓇᓕᒻᒧᑦ, ᑮᓇᐅᔭᓕᐅᕝᕕᓄᑦ ᓴᓇᔪᓕᕆᔨᓄᓪᓗ ᐊᑐᕋᔅᓴᑦ ᐃᓚᖃᖅᖢᑎᒃ ᓄᓇᓕᐅᑉ 
ᓴᓂᕝᕙᔅᓯᒪᔭᖏᓐᓂᒃ.  
 
ᐊᑐᒐᖏᑦ ᑲᑎᒪᔩᑦ ᐃᒪᐃᓕᖓᕗᑦ:  
 
a) ᐸᓐᓇᐃᓗᑎᒃ 2030-ᒥ ᐃᓄᒋᐊᓐᓂᖃᓐᓂᒻᒧᑦ 1,345-ᓂᒃ ᓵᓐᖓᓇᓱᐊᕆᓂᒻᒥᓪᓗ ᐅᓪᓗᒥ ᐃᓄᒋᐊᓗᐊᖅᐸᑦᑐᓄᑦ 

ᐃᓪᓗᓄᑦ ᐊᒥᒐᓗᐊᕈᑎᔪᓄᑦ. 

 
b) ᐱᔪᒥᓴᐃᓗᑎᒃ ᑐᑭᒧᐊᕆᓗᒋᓪᓗ ᑲᑎᖅᓱᖅᑕᐅᓂᖏᑦ, ᐱᕚᓪᓕᕆᓂᖏᑦ ᓴᓇᔭᐅᒃᑲᓂᕈᑎᖏᑕᓗ ᐅᓪᓗᒥ 

ᐃᓪᓗᖃᕝᕖᑦ ᓇᐸᕙᒌᖅᑐᑦ ᓄᓇᓕᐅᑉ ᐃᓗᐊᓂᑦ ᒥᐊᓂᕆᓇᓱᓪᓗᒋᑦ ᓄᓇᖁᑎᒋᔭᖏᑦ ᐊᕙᑖᒍᑦ ᓄᓇᓕᐅᑉ.   
 
c) ᒪᑐᐃᖅᓯᕕᒋᓗᒋᑦ ᐊᑐᖅᑕᐅᔪᓐᓇᓐᓂᖏᑦ ᓄᓇᐃᑦ ᓄᓇᓕᒻᒧᑦ, ᑮᓇᐅᔭᓕᐅᕋᓱᐊᓐᓂᒧᑦ ᐊᒻᒪᓗ ᓴᓇᔪᓕᕆᔨᑦ 

ᐱᓕᕆᓂᖏᓐᓄᑦ ᓇᓗᓇᐃᖅᓯᓗᑎᒃ ᓄᓇᖏᓐᓂᒃ ᐊᑐᖅᑕᐅᔪᓐᓇᖅᑐᓄᑦ ᑕᒪᒃᑯᓂᖓ  
 
d) ᑲᑎᒪᔩᑦ ᓄᑖᓂᒃ ᓄᓇᓂᒃ ᐱᓕᕆᐊᖃᑉᐸᓪᓕᐊᓂᐊᖅᑐᑦ ᐅᑯᐊ ᒪᓕᓪᓗᓂᒋᑦ:    
 

i. ᐱᒋᐊᕈᑦ 1:  ᑲᔪᓯᓗᑎᒃ ᓴᓇᔭᐅᕙᓪᓕᐊᓂᖏᑕ ᓄᓇᖃᕝᕖᑦ ᐃᒡᓗᔅᓴᓄᑦ ᐃᓗᐊᒍᑦ ᓄᓇᓕᖃᕝᕕᖓᑕ ᑲᔪᓰᓐᓇᓪᓗᑎᒃ 
ᐊᖏᓕᒋᐊᕆᓂᖓᓐᓂᒃ ᐃᓄᖃᕝᕕᖓᑕ ᐊᒡᒍᖅᓯᒪᓂᖓ ᓂᒋᖅᐸᓯᐊᒍᑦ ᓯᐊᕐᕆᔮᕝᕕᐅᑉ, ᑖᓐᓇ ᓈᒻᒪᒃᑲᔭᓐᖑᐊᖅᖢᓂ 
ᐊᕐᕌᒍᓄᑦ ᐱᖓᓱᓄᑦ.     

 
ii. ᐱᒋᐊᕈᑦ 2:  ᑲᔪᓰᓐᓇᓪᓗᑎᒃ ᐊᖏᓕᒋᐊᕆᓂᖓᓐᓂᒃ ᐃᓄᖃᕝᕕᖓᑕ ᐊᒡᒍᖅᓯᒪᓂᖓ ᓂᒋᖅᐸᓯᒻᒦᓚᖅ ᑖᓐᓇ 

ᓈᒻᒪᒃᑲᔭᓐᖑᐊᖅᖢᓂ ᐊᕐᕌᒍᓄᑦ ᑎᓴᒪᓂᒃ – ᖁᓕᓄᑦ ᐊᕐᕌᒍᓄᑦ ᓄᓇᖃᕝᕕᔅᓴᐅᔪᖤᒃ.     
 

iii. ᐱᒋᐊᕈᑦ 3: ᓴᓇᔭᐅᓗᓂ ᐊᖅᑯᑎ ᑐᓄᖔᖓᒍᑦ ᐱᓐᖑᐊᕝᕕᐅᑉ ᑎᑭᐅᑎᓗᒍ ᐊᓪᓚᕝᕕᐊᓄᑦ ᕼᐋᒻᓚᒃᑯᑦ ᓯᕗᓂᔅᓴᒥᑦ 
ᐊᑐᖅᑐᔅᓴᐅᓗᑎᒃ ᑮᓇᐅᔭᓕᐅᕋᓱᐊᕝᕕᓄᑦ. 

 
iv. ᐱᒋᐊᕈᑦ 4:  ᐊᖏᓕᒋᐊᓪᓗᒍ ᐃᓄᖃᕝᕖᑦ ᓄᓇᖁᑎᖓ ᓯᐊᕐᕆᔮᕝᕕᒥᑦ ᐅᐊᓐᓇᒧᑦ. 

 
v. ᐱᒋᐊᕈᑦ 5:  ᓅᑕᐅᓗᓂ ᐅᓪᓗᒥ ᓴᕕᕋᔭᓄᑦ ᐊᑦᑕᕝᕕᒃ ᓄᓇᒧᑦ ᐅᖓᑖᒍᑦ ᓴᐅᔭᐅᕝᕕᐅᑉ. ᑖᓐᓇ ᓅᑕᐅᒍᓂ, ᓄᓇᓖᑦ 

ᐊᖏᓕᒋᐊᖅᓯᔪᓐᓇᖅᑐᑦ ᐃᓗᕕᖃᕝᕕᒥᒃ, ᐊᒻᒪᓗ ᑖᓐᓇ ᓴᕕᕋᔭᓄᑦ ᐊᑦᑕᕕᒃ ᓄᓇᖓ ᐋᖅᑭᔅᓱᓪᓗᒍ 
ᓄᓇᑦᑎᐊᕙᓐᖑᓪᓗᒍ ᐃᓱᒪᒋᔭᐅᓕᕋᔭᖅᖢᓂ ᑭᖑᓂᐊᒍᑦ ᐋᖅᑮᒋᐊᒥᒃ ᓴᓇᔪᓕᕆᕝᕖᑦ ᓄᓇᔅᓴᖁᑎᖏᓐᓂᒃ.   

ᑎᑎᕋᖏᑦ 3 – ᑕᒪᐃᓐᓅᖓᔪᑦ ᐊᑐᐊᒐᑦ 

 
 
ᐅᑯᐊ ᐊᑐᐊᒐᐃᑦ ᐋᖅᑭᖅᑕᐅᓯᒪᔪᑦ ᑲᑎᒪᔨᓄᑦ ᑐᕌᖓᔪᑦ ᓴᓇᔪᓄᑦ ᐃᓗᐊᒍᑦ ᕼᐋᒻᓚᒃᑯᑦ ᐃᓱᒪᒋᓇᒋᑦ ᓄᓇᐅᑉ ᐊᑐᕈᓐᓇᐅᑎᖏᑦ 
ᑎᒃᑯᐊᖅᓯᒪᓂᖏᓄᑦ:  
 
1) ᓄᓇᔅᓴᐃᑦ ᓴᓇᔭᐅᕙᓪᓕᐊᓂᖏᑦ ᒪᓕᒋᐊᓖᑦ ᑭᒡᓕᓯᓂᐊᒐᓄᑦ ᓄᓇᔅᓴᑦ ᓴᓇᔭᐅᓂᔅᓴᖏᓄᑦ ᐊᑐᐊᒐᕆᔭᓄᑦ:  
  

a) ᑕᒪᐃᑕ ᐱᔨᑦᑎᐅᑎᓄᑦ ᐊᑦᑐᐊᓃᑦ ᐃᓪᓗᓄᑦ ᐊᑐᐃᓐᓇᐅᔭᕆᐊᓖᑦ ᓯᕗᓂᐊᑕ ᐃᓪᓘᑉ ᓵᖓᒍᑦ ᑕᒪᐃᓐᓄᑦ 
ᓄᓇᔅᓴᐅᔪᓄᑦ ᑲᑎᓐᖓᔭᕌᖓᒥᓪᓗ ᓵᖓᓃᒋᐊᓖᑦ, ᐊᔪᓐᓇᖏᑦᑕᕋᖓ. 

 
b) ᐃᓱᕝᕕᖏᑦ ᓄᑖᑦ ᐃᓪᓗᔅᓴᑦ ᐊᑐᔾᔮᓐᖏᓚᑦ, ᐊᔪᓐᖏᑐᐊᕌᖓᒥᒃ, ᐃᓯᕝᕕᓪᓗᐊᑕᓂᒃ ᓂᒋᑉᐸᓯᐊᒍᑦ ᐊᒡᒍᒧᑦ 

ᓵᓐᖓᖁᓇᒋᑦ ᐊᐱᔭᐅᔭᑦᑐᒧᑦ ᐊᓄᕌᓕᕋᖓᑦ. 
 

c) ᐃᓪᓗᐃᑦ ᐃᓂᓪᓚᖓᔭᕆᐊᓖᑦ ᒪᓕᓪᓗᒋᑦ ᓇᓗᓇᐃᖅᓯᒪᔪᑦ ᐅᖓᓯᓐᓂᖏᑦ ᓄᓇᐅᑉ ᑭᓪᓕᖏᑕ ᐅᖃᐅᓯᔫᑉ ᐃᓗᐊᒍᑦ 
ᑭᓪᓕᓯᓂᐊᕈᑎᐅᑉ ᓇᓗᓇᐃᕈᑎᖓᒍᑦ. 

 
d) ᓇᓪᓕᐊᑐᐃᓐᓇᖅ ᐃᓪᓗ ᐅᖓᑖᓄᑦ ᓇᑎᓕᒃ 500 m2 ᐃᓱᒪᒋᔭᐅᒋᐊᓕᒃ ᖃᓄᖅ ᐊᓄᕆᒧᑦ ᓴᖑᐃᓕᕆᒻᒪᖔᑦ 

ᐊᓯᖏᓄᑦ ᓴᓇᔭᐅᔪᔅᓴᓄᑦ. ᐊᓂᕈᓲᖓᑕ ᐃᓕᖅᑯᓯᖓᓐᓂᒃ ᓇᓗᓇᐃᕈᑎᒥᒃ ᑲᒪᒋᔭᖃᕆᐊᖃᑐᐃᓐᓇᕆᐊᓕᑦ 
ᐱᕙᓪᓕᐊᔪᓕᕆᔨᒧᑦ. 

 
e) ᓇᒥᑐᐃᓐᓇᖅ ᑰᒍᑎᓂᒃ ᐃᓕᓯᒋᐊᖃᕈᑎᒃ, ᐃᓕᔭᐅᒋᐊᓖᑦ ᐃᓯᕆᐊᕝᕕᖏᑕ ᓄᓇᔅᓴᐃᑦ ᐃᓪᓘᑉ ᐃᓂᖓᒍᑦ. 

 
f) ᓇᒥᑕᐃᓐᓇᖅ ᓄᓇᔅᓴᐅᑉ ᐃᓚᖓᒍᑦ ᓯᐅᕋᓕᔅᓯᓂᐊᖁᑎᒃ, ᑰᕝᕕᖓ ᑐᕌᖓᔭᕆᐊᓕᒃ ᐊᖅᑯᑎᐅᑉ ᓵᖓᓄᑦ. ᑖᒃᑯᐊ 

ᓴᓂᖅᑯᐃᔾᔪᑎᑦ ᐊᖏᖅᑕᐅᔪᓐᓇᖅᑐᑦ ᐱᕙᓪᓕᐊᔪᓕᕆᔨᒧᑦ. ᐊᔪᓐᓇᖏᑐᐊᕈᓂ, ᑰᕝᕕᖏᑕ ᐃᑎᖅᓴᖏᑦ 
ᐃᓂᖃᕆᐊᖃᓐᖏᑦᑐᑦ ᐱᔨᑦᑎᐅᑎᑦ ᐊᖅᑯᑎᖏᒍᑦ ᐅᕝᕙᓘᓐᓃᑦ ᐊᖅᑯᓵᕝᕕᐅᔪᒃᑯᑦ.. 

 
g) ᐊᖅᑯᑎᐅᑉ ᐃᑉᐸᖓᓂᖓᑕ ᐊᖏᓕᒋᐊᕈᑎᖏᑦ ᐱᔭᐅᔪᓐᓇᖅᑐᑦ ᓴᓇᔭᐅᓯᒋᐊᕈᑎᒃ ᐋᖅᑭᒋᐊᖅᑕᐅᑎᓪᓗᒋᓪᓗ 

ᓄᓇᔅᓴᐃᑦ ᐱᓗᐊᖅᑐᒥᒃ ᑖᓐᓇ ᐊᖅᑯᑎᔅᓴᐅᑉ ᐃᓂᖓ ᑐᖔᕈᕈᓂᑦ 16 ᒦᑕᐅᑉ ᓴᓂᒧᑦ. 
 
2) ᐃᓱᒪᒋᔭᐅᓂᖏᑦ ᓴᓇᔭᐅᓂᖓᓄᑦ ᑰᕝᕕᔅᓴᐅᑉ ᐊᖅᑯᑎᖓᓄᑦ ᑲᒪᒋᔭᐅᒋᐊᓕᒃ ᑕᒪᐃᓐᓄᑦ ᓄᓇᓕᓕᒫᒧᑦ ᐊᒻᒪᓗ ᐊᐱᑏᑦ 

ᑲᑎᖅᓱᖅᑕᐅᕕᖓᓄᑦ ᒪᓕᒐᕋᓛᒥᒃ. 
 
3) ᕼᐋᒻᓚᒃᑯᑦ ᐊᐳᑎᒥᒃ ᑲᑎᖅᓱᐃᒋᐊᓖᑦ ᓄᓇᑎᒍᑦ ᐅᖃᓗᕋᐅᔭᓕᐅᒐᔪᖏᑦᑐᒃᑯᑦ ᐊᐅᓱᒋᐊᕈᑎᓪᓗ ᑰᑦᑎᐊᕈᓐᓇᖅᑐᒥᒃ 

ᐃᓂᖃᕆᐊᓕᒃ ᑯᕕᕝᕖᑦ ᐃᓂᖏᓐᓄᑦ ᐅᕝᕙᓘᓪᓃᑦ ᐃᒪᖃᓐᓂᐅᔪᓄᑦ.  
 
4) ᕼᐋᒻᓚᒃᑯᑦ ᐊᐳᑎᒥᒃ ᑲᑐᖅᓱᐃᔭᕆᐊᖃᓐᖏᓚᑦ ᐳᖅᑐᓯᓗᒍ ᖃᓂᔅᓴᑐᒻᒧᑦ 30.5 ᒦᑕᒥᒃ (100 ᐃᓯᒐᑦ) ᑰᓐᓂᐅᔪᒧᑦ ᑕᓯᒻᒧᓪᓘᓐᓃᑦ. 
 
5) ᐃᓱᖃᓪᓗᒍ ᑭᓪᓕᒋᔭᕆᐊᓕᒃ ᖃᓂᔅᓴᑐᒻᒧᑦ 30.5 ᒦᑕᒥᒃ (100 ᐃᓯᒐᑦ) ᑰᓐᓂᐅᔪᒧᑦ ᑕᓯᒻᒧᓪᓘᓐᓃᑦ ᒪᓕᑦᑕᐅᓗᓂ, ᑭᓯᐊᓂ 

ᐊᖏᖅᑕᐅᒍᓂ ᑭᓪᓕᖃᓪᓗᓂ ᐊᑐᖁᔭᓂᓪᓗ ᒪᓕᓪᓗᓂ ᕼᐋᒻᓚᒃᑯᑦ ᑲᑎᒪᔨᓄᑦ.   
 
6) ᕼᐋᒻᓚᒃᑯᑦ ᐃᓱᒪᒋᔭᖃᕈᓐᓇᖅᑐᑦ ᐊᖅᑯᑎᐅᑉ ᐊᑎᔅᓴᖏᓄᑦ ᒪᓕᒐᕋᓛᒥᒃ. 
 
7) ᐆᒻᒪᖁᑎᓄᑦ ᑕᓕᕘᓄᓪᓘᓐᓃᑦ ᐊᑐᕆᐊᑦ ᐃᓂᖃᑦᑎᐊᕆᐊᓖᑦ ᑕᒪᐃᓐᓂᒃ ᓄᓇᒧᑦ ᐊᑐᕈᓐᓇᐅᑎᓂᒃ. ᑖᒃᑯᐊ ᐊᓯᖏᒍᑦ 

ᓇᓗᓇᐃᖅᓯᒪᔫᑉ ᐊᖅᑯᑎᔅᓴᐅᑉ ᐱᔪᓐᓇᐅᑎᓕᐅᓪᓗ ᐅᐊᔭᖃᕈᑎᓄᑦ, ᐃᓂᔅᓴᐃᑦ ᐊᖅᑯᑎᐅᑉ ᓴᓂᐊᒍᑦ, ᓇᓗᓇᐃᖅᓯᓚᔪᑦ ᑭᓪᓕᐊᑕ 
ᐊᖅᑯᑎᐅᑉ ᓄᓇᔅᓴᐅᓪᓗ ᑭᓪᓕᖏᑕ, ᐊᑐᖅᑕᐅᓂᐊᖅᑐᑦ ᐅᖓᕙᕆᐊᕆᔾᔪᑎᓄᑦ ᐆᒻᒪᖁᑎᑎᒍᑦ ᒥᑭᓛᒃᑯᑦ ᐊᑐᕋᔅᓴᒃᑯᑦ 
ᓇᓗᓇᐃᖅᓯᒪᔪᑦ ᐆᒪᖅᑯᑎᓕᕆᔨᒃᑯᑦ ᐊᑐᖅᑕᐅᖃᑎᒌᓐᓂᖏᓐᓄᑦ ᐊᖏᕈᑎᐊᒍᑦ ᐊᑐᖅᑐᐊᖅᑐᐃᓐᓇᐅᔾᔪᑎᑎᒍᑦ. 

8) ᕼᐋᒻᓚᒃᑯᑦ ᓴᐳᒻᒥᕆᓂᐊᖅᐳᑦ ᐃᓗᕕᖃᕝᕕᓂᒃ ᓄᓇᓂᓪᓗ ᐃᑦᑕᓐᓂᓴᖃᖅᑐᓂᒃ, ᕿᒪᒻᑯᓕᓐᓄᑦ ᑕᑯᔅᓴᐅᔪᓂᒃ ᐃᓕᖅᑯᓯᓖᑦ 
ᐊᑐᓐᓂᑯᖏᓄᑦ ᐅᕝᕙᓗ ᐊᑐᖅᓯᒪᓂᖏᑕ ᐊᓐᓂᕆᔭᐅᓂᖏᑦ ᓄᓇᐃᑦ ᐊᑦᑐᖅᑕᐅᑎᑦᑕᐃᓕᒪᓗᒋᑦ. 

 
9) ᕼᐋᒻᓚᒃᑯᑦ ᐊᔭᐅᕆᓂᐊᖅᐳᑦ ᐱᕙᓪᓕᐊᔪᓂᒃ ᓱᕈᐃᓗᐊᓐᖏᑦᑐᓂᒃ ᐅᔅᓱᔅᓴᓄᑦ ᐊᐅᓚᐅᑎᖃᖅᑐᓂᒃ, ᐆᒻᒪᖁᑎᑎᒍᑦ 

ᓄᖑᓴᐃᖏᓐᓂᖅᓴᓂᒃ ᐊᒻᒪᑦᑕᐅᖅ ᐃᓱᒪᒋᔭᐅᓗᑎᒃ ᑕᒪᒃᑯᐊ ᐊᓯᖏᓂᒃ ᐆᒻᒪᖅᑯᑎᓖᑦ ᐊᑐᕋᔅᓴᐅᔪᑦ ᐃᓄᓕᒫᓄᑦ. 
 
10) ᕼᐋᒻᓚᒃᑯᑦ ᐃᓱᒪᒋᔭᖃᕆᐊᓖᑦ ᐊᑐᕋᔅᓴᓂᒃ ᐊᓯᔾᔨᕈᓐᓇᖅᑐᓂᒃ ᐱᓗᐊᖅᑐᒥᒃ ᓯᓚᐅᑉ ᐊᓯᔾᔨᐅᑎᓂᖏᓐᓄᑦ, ᓲᓪᓗ ᓅᑦᑕᐅᓂᖏᑦ 

ᓴᓇᔭᐅᓇᓱᐊᖅᑐᑦ ᐊᖅᐸᓯᓐᓂᐅᔪᓂᒃ ᐃᒻᒥᐅᔭᑦᑐᓂᒃ ᐅᕝᕙᓗ ᐅᓕᕕᔾᔪᐊᖅᑐᒧᑦ ᐊᑦᑐᖅᑕᐅᔪᓐᓇᖅᑐᓂᒃ ᑕᒪᒃᑯᐊᓗ 
ᓴᐳᒻᒥᕆᓇᓱᓪᓗᒋᑦ ᓯᔾᔭᖏᑦ ᓄᖑᑕᐅᕙᓪᓕᐊᓂᖏᓐᓄᑦ.  

ᑎᑎᕋᖏᑦ 4 – ᓄᓇᒥᒃ ᐊᑐᕈᓐᓇᐅᑎᑦ ᓇᓗᓇᐃᕈᑎᖏᑦ 

 
 
4.1 ᐃᓄᖃᕝᕖᑦ 
 
 ᑖᓐᓇ ᐃᓄᖃᕝᕖᑦ ᓇᓗᓇᐃᕈᑖ ᓄᓇᓂᒃ ᓴᓂᕝᕙᐃᔪᖅ ᑕᒪᒃᑯᓄᖓ ᐃᓄᖃᕝᕖᑦ ᐊᑐᕈᓯᖏᓄᑦ; ᑭᓯᐊᓂᓕ, ᑖᓐᓇᑦᑕᐅᖅ 

ᐊᔪᓐᖏᑎᑦᑎᔪᖅ ᒥᑭᑦᑐᓂᒃ ᑭᓪᓕᖃᖅᑐᓂᒃ ᐊᑐᕈᓐᓇᐅᑎᓂᒃ ᐊᖏᖅᑕᐅᓯᒪᔪᓂᒃ ᑲᑎᒪᔨᓄᑦ. ᑖᒃᑯᐊ ᐊᑐᐊᒐᐃᑦ ᑲᑎᒪᔨᓄᑦ 
ᐃᓱᒪᓕᐅᕆᔭᖃᒻᒪᑕ ᓈᒻᒪᒐᓱᐊᖅᑐᒥᒃ ᓄᓇᖁᑎᖃᕋᓱᖦᖢᑎᒃ ᐃᓄᖃᕝᕕᔅᓴᑦ ᓄᓇᖏᑕ ᓴᓇᔭᐅᓂᖏᓐᓄᑦ, ᐅᓗᕆᐊᓇᓐᖏᑦᑐᒥᒃ 
ᐃᓅᓯᖃᑦᑎᐊᓐᓇᖅᑐᒥᓪᓗ ᐃᓪᓗᖃᕝᕕᖃᓪᓗᑎᒃ, ᓴᐳᒻᒥᔭᐅᓯᒪᓗᑎᓪᓗ ᑖᒃᑯᐊ ᐃᓄᖃᕝᕖᑦ ᓄᓇᖏᑦ ᑐᓗᕈᑎᔭᑦᑐᒧᑦ 
ᐱᕈᖅᐸᓪᓕᐊᓂᐅᔪᒧᑦ. ᐅᑯᐊ ᑕᕝᕙ ᑲᑎᒪᔨᒃᑯᑦ ᐊᑐᐊᒐᕆᔪᒪᔭᖏᑦ: 

 
1) ᑖᒃᑯᐊ ᐃᓄᖃᕝᕖᑦ ᑕᐃᒎᓯᖏᑦ ᐊᑐᖅᑕᐅᓪᓗᐊᑕᕆᐊᓖᑦ ᑕᒪᐃᓐᓄᑦ ᐃᓄᖃᕝᕕᐅᓲᓄᑦ ᐊᔪᓐᖏᑎᑕᐅᔪᓄᑦ. ᐊᑐᕈᓰᑦ 

ᓲᓪᓗ ᐃᓄᖃᕝᕕᓪᓗᐊᑕᐃᑦ ᐃᓕᖅᑯᓯᒥᒍᑦ, ᓲᓪᓗ ᑲᑎᓐᖓᔪᑦ ᐃᒡᓗᖃᖅᑐᑦ, ᐃᓪᓗᖃᕈᓯᐅᔪᒧᑦ, ᐅᕝᕙᓗ ᓯᓂᑦᑕᕝᕕᒃ 
ᐅᓪᓛᕈᒥᑕᕝᕕᓪᓗ ᐃᓚᒋᔭᖅ ᐃᓪᓗᒧᑦ, ᐊᔪᓐᖏᑎᑕᐅᓂᐊᕆᕗᑦ. 

 
2) ᐃᓄᖃᕝᕖᑦ ᓴᓇᔭᐅᕙᓪᓕᐊᓂᖓ ᐱᓕᕆᐊᖑᔪᔅᓴᐅᕗᖅ ᐊᒡᒍᖅᓯᒪᓗᒍ ᐊᓱᐃᓛᒃ ᑎᑭᐅᒪᔭᐅᔪᒪᔪᖅ ᒥᑭᓛᖅ 17-ᓂᒃ 

ᕿᓐᖑᒻᒥᒐᔅᓯᒪᔪᓂᒃ ᒪᑐᐃᖓᔪᓂᒃ ᓄᓇᔅᓴᓂᒃ ᐱᑕᖃᐃᓐᓇᐅᔭᓪᓗᑎᒃ ᐊᑐᐃᓐᓇᐅᔪᓂᒃ.  
 

3) ᖄᒃᑲᓂᐊᒍᑦ ᐱᔅᓱᒪᐅᑉ, ᑲᑎᒪᔩᑦ ᕿᓂᓐᓂᐊᑉᐳᑦ ᒪᑐᐃᕈᑎᔪᓂᒃ ᓄᓇᔅᓴᓂᒃ ᐃᓪᓗᓄᑦ ᐃᓂᒋᔭᐅᔪᔅᓴᑦ ᐃᓗᐊᒍᑦ 
ᓄᓇᓕᐅᑉ. ᑖᒃᑯᐊ ᑲᑎᒪᔩᑦ ᐱᓕᕆᖃᑎᖃᓐᓂᐊᑉᐳᑦ ᓄᓇᕘᑉ ᐃᓪᓗᓕᕆᔨᔾᔪᐊᒃᑯᖏᓐᓂᒃ ᓇᓗᓇᐃᖅᑕᐅᓇᓱᓪᓗᑎᒃ 
ᓈᒻᒪᓛᑦ ᐃᓗᔅᓴᖏᑦ ᐊᒻᒪᓗ ᓇᓗᓇᐃᓪᓗᒋᑦ ᒪᑭᒪᕙᒌᑦᑐᑦ ᓄᓇᔅᓴᑦ ᑲᑎᖅᓱᖅᑕᐅᔪᓐᓇᓐᓂᖏᑦ ᐋᖅᑭᒋᐊᑦᑕᐅᓗᑎᒃ 
ᐊᓯᖏᓄᑦ ᐃᓪᓗᖃᐅᑎᓄᑦ (ᓲᕐᓗ, ᑲᑎᓐᖓᔫᒃ, ᑎᓴᒪᐃᑦ ᑲᑎᓐᖓᔪᑦ, ᑕᓪᓕᒪᑦ ᑲᑎᓐᖓᔪᑦ). 

 
 
4.2 ᓄᓇᓕᐅᑉ ᐊᑐᕋᔅᓴᖏᑦ 
 
 ᑖᓐᓇ ᓄᓇᓕᐅᑉ ᐊᑐᕋᔅᓴᖏᑦ ᑎᒃᑯᐊᖅᑕᐅᓂᖏᑦ ᐃᓱᒪᒋᔭᐅᓯᒪᕗᑦ ᐊᑐᐃᓐᓇᐅᑎᑦᑎᓂᒻᒥᑦ ᓈᒻᒪᑦᑐᒥᒃ ᓄᓇᔅᓴᐅᔪᓂᒃ 

ᐱᓗᐊᖦᖢᒋᑦ ᓄᓇᓕᐅᑉ ᐊᑐᕋᔅᓴᖏᑦ, ᐱᑕᖃᖅᑎᑦᑎᓂᒻᒧᑦ ᒪᑐᐃᖓᑦᑎᐊᖅᑐᓂᒃ ᐃᓯᖅᑕᐅᔪᓐᓇᖅᑐᓂᒃ ᑕᒪᐃᓐᓄᑦ ᐃᓄᓐᓄᑦ 
ᐅᐸᒐᔅᓴᓂᒃ ᐱᔨᑦᑎᐅᑎᓂᓪᓗ, ᐊᒻᒪᓗ ᓴᓂᕝᕙᐃᓇᓱᐊᕆᓂᒻᒥᒃ ᐊᖏᔪᓂᒃ ᐊᑑᑎᖃᓛᓂᓪᓗ ᓄᓇᐅᔪᓂᒃ ᑕᒪᒃᑯᓄᖓ ᓄᓇᓕᐅᑉ 
ᐊᑐᕋᔅᓴᖏᑕ. ᐅᑯᐊ ᐊᑐᐊᒐᖏᑦ ᑲᑎᒪᔨᒃᑯᑦ: 

 
1) ᑖᒃᑯᐊ ᓄᓇᓕᐅᑉ ᐊᑐᕋᔅᓴᖏᑦ ᑎᒃᑯᐊᕋᐃᑦ ᐊᑐᓪᓗᐊᑕᓪᓗᒋᑦ ᑭᒃᑯᓕᒫᓄᑦ ᐊᑐᕈᓯᖏᓄᑦ (ᓲᓪᓗ, ᐃᓅᖃᑎᒌᑦ, 

ᐃᓕᖅᑯᓯᖃᑎᒋᑦ, ᐅᑉᐱᖃᑎᒌᑦ, ᐅᕝᕙᓗ ᐃᓕᓐᓂᐊᕈᓰᑦ).  
 
2) ᓄᓇᓕᐅᑉ ᐱᖁᑎᔾᔪᐊᖏᑦ ᕿᑎᓪᓗᐊᖓᒍᑦ ᓴᓇᔭᐅᒪᒋᐊᓖᑦ ᐅᓗᕆᐊᓇᓐᖏᑦᑐᒥᒃ ᐃᓗᐊᖅᑐᒥᓪᓗ 

ᐊᑐᖅᑕᐅᔪᓐᓇᓪᓗᑎᒃ ᐃᓄᖁᑎᖏᓐᓄᑦ. 
 
 
4.3 ᑮᓇᐅᔭᓕᐅᕋᓱᐊᕝᕖᑦ 
 
 ᑖᒃᑯᐊ ᑮᓇᐅᔭᓕᐅᕋᓱᐊᕝᕖᑦ ᑎᒃᑯᐊᖅᑕᐅᓂᖏᑦ ᐃᓱᒪᒋᔭᐅᓯᒪᕗᑦ ᐃᑲᔪᐃᓇᓱᐊᕆᓂᒻᒥᑦ ᓄᓇᓕᐅᑉ ᑮᓇᐅᔭᓕᐅᕋᓱᕈᑎᖏᑕ 

ᓴᖅᑭᔮᖅᑎᑦᑎᓂᒻᒥᒃ ᓈᒻᒪᑦᑐᒥᒃ ᓄᓇᔅᓴᐅᔪᓂᒃ ᐊᑐᖅᑕᐅᔪᔅᓴᓄᑦ ᑕᒪᒃᑯᓄᖓ ᑮᓇᐅᔭᓕᐅᕋᓱᐊᕝᕖᑦ ᓄᓇᖏᑕ ᕿᑎᕋᖅᑐᒃᑯᑦ 
ᓄᓇᓕᐅᑉ ᐱᓕᕆᕝᕕᓪᓗᐊᕆᔭᖏᑕ ᑕᒪᒃᑯᓅᓇᓪᓗ ᐊᖅᑯᓪᓗᐊᖏᑕ ᐊᕙᑖᒍᑦ ᖃᓂᔅᓴᖅᑐᑦ ᓯᕗᓂᔅᓴᒥᒃ ᐃᓄᖃᕝᕕᔅᓴᓂᒃ 
ᐊᑐᕈᓐᓇᕋᔭᑦᑐᓂᒃ ᓴᖅᑭᓯᒪᔪᓄᑦ ᐃᓗᐊᓃᓪᓗᑎᒃ ᓄᓇᓕᐅᑉ. ᑖᒃᑯᐊ ᐊᑐᐊᒐᖏᑦ ᑲᑎᒪᔨᒃᑯᑦ ᐅᑯᐊᖑᕗᑦ: 

 
1) ᑖᓐᓇ ᑮᓇᐅᔭᓕᐅᕋᓱᐊᕝᕖᑦ ᓄᓇᖏᓂᒃ ᑎᒃᑯᐊᕆᓂᖅ ᐊᑐᖅᑕᐅᔭᕆᐊᓕᒃ ᑕᒪᒃᑯᓄᖓ ᑮᓇᐅᔭᓕᐅᕋᓱᐊᕝᕕᐅᓲᓄᑦ 

ᓲᓪᓗ ᑐᔪᒻᒥᕖᑦ, ᓂᕆᔭᖅᑐᕝᕖᑦ, ᓂᐅᕕᕝᕖᑦ, ᐃᓄᒻᒧᑦ ᐱᔅᓇᓯᓄᓪᓗ ᐱᖦᑦᑎᐅᑏᑦ, ᐊᓪᓚᕝᕖᓪᓗ (ᐃᒥᒃᑰᖓᔪᑦ 
ᒐᕙᒪᒃᑯᓪᓗ). 

 
2) ᐃᓄᖃᕝᕖᑦ ᐊᑐᕈᓯᖏᑦ ᐊᔪᓐᖏᑎᑕᐅᑲᐅᑎᒋᔪᑦ ᖁᓛᓃᑐᐊᕈᑎᒃ ᑮᓇᐅᔭᓕᐅᕋᓱᐊᕐᕕᐅᔫᑉ ᓇᑎᕆᔭᖓᑕ ᓄᓇᒦᑦᑐᑦ.  

3) ᑮᓇᐅᔭᓕᐅᕋᓱᐊᕝᕖᑦ ᐃᓪᓗᖁᑎᖏᑦ ᐃᓂᓪᓚᖓᓗᑎᒃ ᐊᖅᑯᑎᓪᓗᐊᑕᐅᑉ ᐊᕙᑎᐊᒍᑦ, ᐊᔪᓐᖏᑐᐊᕈᑎᒃ, 
ᐅᓗᕆᐊᓇᓐᖏᑦᑐᒥᒃ ᐃᓗᐊᖅᑐᒥᓪᓗ ᐊᑐᖅᑕᐅᔪᓐᓇᓪᓗᑎᒃ ᐃᓄᓕᒫᖏᓄᑦ.  

 
 
4.4 ᒪᑐᐃᖓᔪᑦ ᓄᓇᐃᑦ  
 
 ᑖᒃᑯᐊ ᒪᑐᐃᖓᔪᑦ ᓄᓇᐃᑦ ᑎᒃᑯᐊᖅᓯᒪᔪᑦ ᐃᓱᒪᒋᔭᐅᓯᒪᕗᑦ ᓴᐳᒻᒥᕆᓂᒻᒧᑦ ᓯᔅᔭᖅᐸᓯᐅᑉ ᓄᓇᖏᓐᓂᒃ, ᑕᕆᐅᒧᑦ 

ᐊᑐᐃᓐᓇᐅᔪᓂᒃ ᒪᑐᐃᖑᓂᖃᓪᓗᒋᑦ, ᐊᒻᒪᑦᑕᐅᖅ ᒥᐊᓂᕆᓗᒋᑦ ᑕᒪᒃᑯᐊ ᒪᑐᐃᖓᔪᑦ ᓄᓇᐃᑦ ᐃᓗᐊᒍᑦ ᐃᓪᓗᖃᐅᓐᓂᐅᑉ 
ᑲᔾᔭᐅᓴᕝᕕᐅᓗᑎᒃ ᐊᑐᒐᔅᓴᐅᓗᑎᓪᓗ ᐃᓕᖅᑯᓯᖃᑎᒌᑦ ᐱᓕᕆᓂᖏᓄᑦ. ᐅᑯᐊ ᑕᕝᕙ ᐊᑐᐊᒐᓕᐊᑦ ᑲᑎᒪᔨᓄᑦ: 

 
1) ᑖᓐᓇ ᒪᑐᐃᖓᔪᑦ ᓄᓇᐃᑦ ᑎᒃᑯᐊᓯᒪᓂᖓ ᐊᑐᖅᑕᐅᔪᔅᓴᖅ ᒥᕐᖑᐃᔅᓯᕝᕕᓄᑦ, ᐱᓱᕝᕕᓕᓐᓄᑦ, ᐃᓕᖅᑯᓯᑐᖃᒃᑯᑦ 

ᐊᒻᒪᓗ ᑲᔾᔭᐅᓴᓐᓂᒃᑯᑦ ᐊᑐᕈᓐᓇᐅᑎᓄᑦ, ᓲᕐᓗ ᓯᔾᔭᒥᑦ ᓯᓪᓗᐊᑦ, ᐅᒥᐊᖃᕝᕕᑦ, ᓄᓇᓕᐅᑉ ᑐᓚᑦᑕᕝᕕᖏᑦ, ᐊᒻᒪᓗ 
ᐊᑐᖅᑕᐅᑲᐃᓐᓇᖅᑐᔅᓴᑦ ᓂᐅᕋᐃᔪᓄᑦ ᐊᐅᔭᒃᑯᑦ. ᑕᐃᒪᓐᓂᒃ ᐊᑐᕈᓰᑦ ᑭᓪᓕᖃᖅᑎᑕᐅᕗᑦ ᐃᓱᒪᖅᓲᑕᐅᓪᓗᑎᓪᓗ 
ᑲᑎᒪᔨᓄᑦ.  

 
2) ᐊᓃᕋᔭᕝᕕᒃ ᖃᓂᔅᓴᓐᓂᖃᕆᐊᓕᒃ 300 ᒦᑕᒥᒃ ᐱᓱᑦᑐᓄᑦ ᐃᓪᓗᒋᔭᐅᔪᓄᑦ ᐃᓄᖏᑕ ᓄᓇᓕᐅᑉ.  

 
3) ᓇᒻᒥᓂᖃᖅᑎᐅᔪᑦ ᐱᕙᓪᓕᐊᔭᐅᔪᒧᑦ ᐊᑐᕆᐊᖃᖅᑎᑕᐅᕗᑦ ᓴᓇᔭᖏᑦ ᐊᕙᑎᖏᓪᓗ ᓴᓗᒪᑎᑦᑕᕆᐊᖃᓐᓂᒻᒥᒃ. 

 
4) ᑭᓯᐊᓂ ᐊᓯᐊᒍᑦ ᓇᓗᓇᐃᖅᑕᐅᒍᓂ, ᑕᒪᐃᑕ ᑲᒥᓴᓇᐅᑉ ᓄᓇᖁᑎᖏᑦ ᐃᓚᒋᔭᐅᔪᑦ ᓯᔾᔭᐅᑉ 100 ᐃᓯᖓᖏᑕ 

ᑕᕆᐅᖓᓐᓂᑦ ᓇᓗᓇᐃᖅᑕᐅᓯᒪᓂᐊᖅᑐᑦ ᐃᒪᓐᓇ ᒪᑐᐃᖓᔪᑦ ᓄᓇᐃᑦ.   
 

5) ᑲᑎᒪᔩᑦ ᐃᓱᒪᖃᕈᓐᓇᑉᐳᑦ ᐃᒪᖅᓱᓂᒃ ᓴᐅᔭᐅᑎᑦᑎᓂᖓᓂᒃ ᐊᑐᖅᑕᐅᔭᕆᐊᖃᕈᓂᑦ ᓯᕗᓂᔅᓴᒧᑦ ᓄᓇᔅᓴᒧᑦ 
ᐊᑐᖅᑕᐅᔪᔅᓴᓄᑦ ᐊᖏᖅᑕᐅᓯᒪᔪᑦ ᑕᒪᐃᓐᓄᑦ ᒐᕙᒪᖃᐅᓯᐅᔪᑎᒍᑦ. 

 
6) ᒪᑐᐃᖓᔪᑦ ᓄᓇᐃᑦ ᐊᖅᑯᑎᔅᓴᖏᑦ ᓴᐳᒻᒥᔭᐅᓯᒪᓂᐊᖅᐳᑦ ᐱᓱᕝᕕᑦ ᐃᓚᐅᕈᑎᖏᓐᓄᑦ ᑕᒪᒃᑯᓄᖓᓗ ᑰᑦᑐᑦ 

ᐊᖅᑯᑎᔅᓴᖏᓐᓄᑦ. 
 
 
4.5 ᓴᓇᔪᓕᕆᕝᕖᑦ 
 
 ᑖᓐᓇ ᓴᓇᔪᓕᕆᕝᕖᑦ ᑎᒃᑯᐊᖅᓯᒪᓂᖓ ᐃᓱᒪᒋᔭᐅᓯᒪᕗᖅ ᐱᐅᓐᖏᓐᓂᖏᑦ ᐊᑐᐃᔭᑦᑐᑦ ᐅᓗᕆᐊᓇᕈᑎᓲᓪᓗ ᐊᑦᑐᐅᔪᓄᑦ 

ᓴᓇᔪᓕᕆᕝᕖᑦ ᐊᑐᕈᓯᖏᓐᓄᑦ, ᓲᓪᓗ ᓂᐱᐋᓗᐃᑦ, ᐳᔫᖅᑎᑕᑦ, ᐅᓯᑲᖅᑕᐅᑎᑦ ᐃᖏᕐᕋᓂᖏᑦ ᐊᒻᒪᑦᑕᐅᖅ ᐅᓗᕆᐊᓇᓲᑦ 
ᐊᑐᒐᖏᑦ ᑐᖅᑯᖅᑕᐅᓯᒪᓂᖏᑕ. ᐅᑯᐊ ᑕᕝᕙ ᑲᑎᒪᔩᑦ ᐊᑐᐊᒐᓕᐊᖏᑦ: 

 
1) ᐊᑐᕈᓐᓇᖅᑎᑕᐅᔪᑦ ᓄᓇᖏᑎᒍᑦ ᓴᓇᔪᓕᕆᕝᕖᑦ ᑎᒃᑯᐊᖅᑕᐅᓯᒪᓂᖏᓐᓄᑦ ᐃᓚᖃᓐᓂᐊᖅᑐᑦ ᑕᒪᐃᓐᓂᒃ ᓴᓇᔪᓄᑦ 

ᐊᑐᖅᑕᐅᔪᓂᒃ, ᐱᔭᕇᖅᓯᓇᓱᐊᕈᑎᐅᔪᓂᒃ, ᓯᓪᓗᐊᖃᕈᑎᑎᒍᑦ ᐊᒻᒪᑦᑕᐅᖅ ᑐᖅᑯᐃᕝᕕᒋᔭᔅᓴᑦ ᐃᓪᓗᑦ. ᐊᑐᕈᓐᓇᖅᑐᑦ 
ᐊᑐᕈᓰᑦ ᐃᓚᖃᖅᐳᑦ ᒐᕌᔾᔨᓐ, ᐆᒪᖅᑯᑎᓕᕆᕝᕖᑦ ᐊᐅᓚᐅᑎᐋᓗᐃᑦ, ᐊᒻᒪᓗ ᐅᖅᓱᐊᓗᖃᕝᕖᑦ ᓄᓇᖏᑦ. 

 
2) ᑲᑎᒪᔩᑦ ᐃᓱᒪᖃᓐᓂᐊᑉᐳᑦ ᓅᑎᕆᓂᒻᒥᒃ ᓴᖅᑭᔮᖅᑐᒧᑦ ᓴᕕᕋᔭᕕᓂᓐᓄᑦ ᐊᑦᑕᕕᖓ ᐊᓯᖓᓄᑦ ᓄᓇᐅᔪᓄᑦ 

ᓇᓗᓇᐃᖅᑕᓄᑦ ᐅᖓᑖᒍᑦ ᐊᑦᑕᕕᐅᑉ. ᓅᑦᑕᐅᑐᐊᕈᓂ, ᐊᑦᑕᕝᕕᒋᔭᖅ ᓴᕕᕋᔭᕕᓂᓐᓄᑦ ᓄᓇᖏᑦ ᓴᓗᒻᒪᖅᓴᓪᓗᒋᑦ 
ᐊᒻᒪᓗ ᐃᓱᒪᒋᕙᐅᓕᕈᓐᓇᓪᓗᓂ ᓄᓇᖓ ᓴᓇᔪᓕᕆᕝᕖᑦ ᓄᓇᔅᓴᖓᓐᓄᑦ. 

 
 
4.6 ᐃᖏᕐᕋᔪᓕᕆᕝᕖᑦ 
 
 ᑖᓐᓇ ᐃᖏᕐᕋᔪᓕᕆᕝᕖᑦ ᑎᒃᑯᐊᖅᑕᐅᓯᒪᓂᖓ ᐃᓱᒪᒋᔭᐅᓯᒪᕗᖅ ᓴᐳᒻᒥᕆᓂᒻᒧᑦ ᑲᒪᒋᔭᐅᑦᑎᐊᕆᓂᖓᓄᓪᓗ ᓄᓇᖏᑕ 

ᐊᑦᑐᐊᔪᑦ ᒥᑦᑕᕝᕕᒻᒧᑦ ᓴᓂᓕᖏᑕᓗ ᐊᑐᕆᐊᓕᖏᓐᓄᑦ, ᓲᓪᓗ ᑕᒪᒃᑯᐊ ᖃᖓᑕᓲᓄᑦ ᐊᑐᖅᑕᐅᓲᑦ ᓇᑉᐸᖅᑯᑎᖏᑦ. ᐅᑯᐊ ᑕᕝᕙ 
ᑲᒪᑎᔩᑦ ᐊᑐᐊᒐᓕᐊᖏᑦ: 

1) ᐱᔪᓐᓇᖅᑎᑕᐅᔪᑦ ᐊᑐᕈᓰᑦ ᐃᓗᐊᒍᑦ ᐃᖏᕐᕋᔪᓕᕆᕝᕖᑦ ᑎᒃᑯᐊᒐᖓᒍᑦ ᐃᓗᓕᖃᖅᐳᑦ ᐱᓕᕆᐊᓄᑦ ᐊᑦᑐᐊᔪᓄᑦ 
ᖃᖓᑕᓲᓕᕆᔾᔪᑎᓄᑦ ᐊᑐᖅᑕᐅᔭᕆᐊᓖᓪᓗ ᐊᓯᖏᑦ ᐃᓗᐊᒍᑦ ᐊᑐᐊᔪᑦ, ᓲᓪᓗ ᑮᓇᐅᔭᓕᐅᕋᓱᐊᕝᕖᑦ ᐱᓕᕆᐊᖏᑦ 
ᑐᓴᐅᒪᖃᑦᑕᐅᑎᔾᔪᑎᖏᓪᓗ. 

 
2) ᑕᒪᒻᒥᒃ ᓴᓇᔭᐅᓂᖏᑦ ᓄᓇᖏᑎᒍᑦ ᐊᑦᑐᐃᒐᔭᖅᑐᑦ ᓴᓂᕋᔭᐅᑉ ᒥᑦᑕᕝᕕᖓᑕ ᑭᓪᓕᓯᓂᐊᒐᐅᑉ ᒪᓕᒐᕋᓛᖏᓂᒃ, 

ᑕᑯᔅᓴᐅᑎᑕᖅ ᐅᐃᒍᖓᑕ 2, ᒪᓕᒋᐊᖃᖅᑐᑦ ᑕᒪᐃᓐᓂᒃ ᒪᓕᒐᕌᓗᖑᔪᒃ ᑐᕌᖓᔪᓄᑦ. ᑖᒃᑯᐊ ᓴᓇᔭᐅᓂᖏᓐᓄᑦ 
ᐆᑦᑐᕋᐅᑏᑦ ᑐᓂᔭᐅᔭᕆᐊᓖᑦ ᓄᓇᕘᑉ ᒥᑦᑕᕝᕕᓕᕆᔨᖏᓐᓄᑦ ᕿᒥᕐᕈᔭᐅᓂᖏᓐᓄᑦ ᐊᖏᖅᑕᐅᓂᖏᓐᓄᓪᓗ 
ᓴᓇᔭᐅᔪᖃᓐᓂᐊᕈᓂ ᖃᓄᐃᑦᑐᑐᐃᓐᓇᒥᒃ ᐊᕙᑖᒍᑦ ᒥᑦᑕᕝᕕᐅᑉ ᐊᒻᒪᓗ/ᐅᕝᕙᓗ ᓴᓇᔭᐅᓂᖓ ᐊᑦᑐᐃᓂᐊᕈᑎᒃ 
ᒥᑦᑕᕝᕕᐅᑉ ᐊᐅᓚᓂᖏᓐᓄᑦ.  

 
3) ᑕᒪᐃᓐᑕ ᓴᓇᔭᓂᓂᓕᒫᑦ ᐃᓗᐊᒍᑦ ᐃᖏᕐᕋᔪᓕᕆᕝᕖᑦ ᐊᑦᑐᐊᔭᖏᑕ ᓄᓇᖏᓐᓄᑦ ᖃᖓᑕᓲᓄᑦ ᓇᑉᐸᖅᑯᑎᖏᑦ 

ᑐᓴᐅᒪᔾᔪᑎᐅᔪᑦ ᐊᖏᖅᑕᐅᔭᕆᐊᓖᑦ ᓇᕝ ᑲᓇᑕᒃᑯᓐᓄᑦ. 
 

4) ᑲᑎᒪᔩᑦ ᓄᖅᑲᖓᓇᓱᐊᕆᓂᐊᖅᐳᑦ ᐊᑐᒐᕆᔭᐅᔪᓂᒃ ᓇᓗᓇᐃᖅᑕᐅᓯᒪᓐᖏᑦᑐᓂᒃ ᓄᓇᓐᖑᐊᑎᒍᑦ ᑭᒃᑯᓕᒫᓄᑦ 
ᐊᖅᑯᑎᖃᕕᐅᓂᖏᓐᓄᑦ.  

 
5) ᑲᑎᒪᔩᑦ ᐅᖃᐅᓯᖃᖃᑎᖃᕆᐊᖅᐸᓪᓕᐊᓂᐊᖅᐳᑦ ᓈᒻᒪᓛᖑᔪᓂᒃ ᒐᕙᒪᓂᒃ(ᑦ) ᐅᖃᐅᓯᐅᓗᑎᒃ ᕼᐋᒻᓚᒃᑯᑦ 

ᑭᒡᓕᖁᑎᖏᑦ ᓄᓇᖏᓄᑦ ᐊᖏᓕᒋᐊᓂᖏᓐᓄᑦ ᒥᑦᑕᕝᕕᐅᑉ ᓄᓇᖁᑎᒋᔭᖏᓐᓄᑦ.   
 
 
4.7 ᐊᑐᖅᑕᐅᔪᔅᓴᐅᖏᑦᑐᖅ 
 
 ᑖᓐᓇ ᐊᑐᖅᑕᐅᔪᔅᓴᐅᖏᑦᑐᖅ ᑎᒃᑯᐊᖅᓯᔾᔪᑦ ᑐᕌᖓᔭᓕᒃ ᑕᒪᐃᓐᓂᒃ ᕿᓐᖑᒻᒥᒐᖅᑕᐅᓯᒪᖏᑦᑐᓄᑦ ᓄᓇᓄᑦ ᐃᓗᐊᓃᑦᑐᑦ 

ᓄᓇᓕᐅᑉ ᑭᓪᓕᖁᑎᒋᔭᖏᑕ ᑎᒃᑯᐊᒐᕆᔭᐅᓐᖏᑦᑐᑦ ᐊᓯᖏᓐᓄᑦ ᓄᓇᒧᑦ ᐊᑐᕈᓯᐅᔪᓄᑦ ᐃᓱᒪᒋᔭᐅᓂᑰᓪᓗᓂᓗ ᓴᐳᒻᒥᕆᓂᒻᒧᑦ 
ᑲᔾᔮᓐᓇᓐᓂᖏᑕ ᑕᑯᔪᒥᓇᓐᓂᖏᑕ ᐃᓕᖅᑯᓯᓖᓪᓗ ᐊᑐᖅᓯᒪᓂᕆᔭᖏᑕ ᐃᓗᓕᖏᑦ - “ᓄᓇ” - ᑕᒪᒃᑯᐊ ᐊᓯᖏᑦ ᐊᑐᕈᓰᑦ 
ᐊᑐᐃᓐᓇᐅᑎᒻᒥᓗᒋᑦ ᐃᓕᖅᑯᓯᑐᖃᑎᒍᑦ, ᑲᔾᔭᐅᓴᓐᓂᑯᑦ ᐳᓚᕋᑦᑐᓕᕆᓂᒻᒧᓪᓗ ᐊᑐᖅᑕᐅᔪᓯᖏᓐᓄᑦ. ᐅᑯᐊ ᑕᕝᕙ ᑲᒪᑎᔩᑦ 
ᐊᑐᐊᒐᓕᐊᖏᑦ: 

 
1) ᑖᓐᓇ ᐊᑐᖅᑕᐅᔪᔅᓴᐅᖏᑦᑐᖅ ᑎᒃᑯᐊᖅᓯᒪᓂᖓ ᐊᔪᖅᑎᑦᑎᓐᖏᓚᖅ ᒪᑯᓂᖓ ᐃᓕᖅᑯᓯᑐᖃᑎᒍᑦ, ᑲᔾᔭᐅᓴᓐᓂᑯᑦ 

ᐳᓚᕋᑦᑐᓕᕆᓂᒻᒧᓪᓗ ᐊᑐᖅᑕᐅᔪᓯᖏᓐᓄᑦ. ᐊᔪᓐᖏᑎᑕᐅᔪᑦ ᐊᑐᕈᓰᑦ ᐃᓚᖃᖅᐳᑦ ᕿᒥᔅᓯᐅᑎᓄᑦ ᕿᒻᒪᖃᕝᕖᑦ, 
ᓯᐅᕋᖅᑕᕝᕖᑦ, ᑮᓇᐅᔭᓕᐅᕋᓱᐊᕝᕖᑦ ᓂᔾᔪᑎᑎᒍᑦ, ᐊᓯᖏᓪᓗ ᐱᖁᑎᔾᔪᐊᓕᐊᑦ ᓄᓇᓕᐅᑉ ᑮᓇᐅᔭᓕᐅᕈᑎᔅᓴᖏᓄᑦ. 

 
2) ᑲᑎᒪᔩᑦ ᑲᒪᒋᔭᖃᓐᓂᐊᖅᐳᑦ ᓴᓇᔭᐅᕙᓪᓕᐊᔪᑦ ᐱᐅᓐᖏᑦᑐᒃᑯᑦ ᐊᑦᑐᐃᑦᑕᐃᓕᒪᑎᓪᓗᒋᑦ ᓂᔾᔪᑎᓄᑦ, ᓂᔾᔪᑏᑦ 

ᓇᔪᑉᐸᑦᑕᖏᓄᑦ ᐊᖑᓇᕝᕖᓪᓗ ᐊᒻᒪᓗ ᒪᓕᑦᑎᐊᕋᓱᐊᓪᓗᑎᒃ ᑐᑭᒧᐊᕈᑎᓄᑦ ᑐᓐᖓᕕᓕᐊᖑᔪᓄᑦ ᐃᓄᐃᑦ 
ᖃᐅᔨᒪᔭᑐᖃᖏᑕ.  

 
 
4.8 ᐊᑦᑕᑯᑦ ᐃᒋᑕᐅᕝᕕᖏᑦ 
 

ᑖᓐᓇ ᐊᑦᑕᑯᑦ ᐃᒋᑕᐅᕝᕕᖏᑦ ᑎᒃᑯᐊᓯᓂᖅ ᐃᓱᒪᒋᔭᐅᓯᒪᕗᖅ ᓇᓗᓇᐃᖅᓯᓇᓱᓐᓂᒻᒥᒃ ᒪᑭᒪᕙᒌᖅᑐᓂᒃ ᐅᕝᕙᓘᓃᑦ 
ᓴᐅᔭᐅᓂᑯᓄᑦ ᐊᑦᑕᑯᑦ ᐃᒋᑕᐅᕝᕕᖏᑕ ᓄᓇᖏᓄᑦ ᐊᒻᒪᓗ ᐃᓪᓗᖃᕝᕖᑦ ᐅᖓᓯᓐᓂᖃᑦᑎᐊᓪᓗᑎᒃ ᓄᓇᖏᓄᑦ. ᐅᑯᐊ ᑕᕝᕙ 
ᑲᒪᑎᔩᑦ ᐊᑐᐊᒐᓕᐊᖏᑦ:   
 
1) ᑖᓐᓇ ᐊᑦᑕᑯᑦ ᐃᒋᑕᐅᕝᕕᖏᑦ ᑎᒃᑯᐊᓯᓃᑦ ᓴᓇᔭᕆᐊᖃᖅᑎᑦᑎᓐᓂᖓ ᓱᓇᑐᐃᓐᓇᒥᒃ ᐊᓯᖏᓂᒃ ᑭᓯᐊᓂ ᑕᒪᒃᑯᐊ 

ᐊᑦᑐᐊᔪᑐᐊᑦ ᐊᐅᓚᑕᐅᓂᖓᓐᓄᑦ ᐅᕝᕙᓗ ᓴᐅᔭᓂᖓᓐᓄᑦ ᕿᒻᒪᑰᑉ ᐊᑦᑕᑯᑦ ᐃᒋᑕᐅᕝᕕᖏᑕ ᓄᓇᕕᓂᐊᓄᑦ. 
  

2) ᑲᑎᒪᔩᑦ ᐃᓱᒪᒋᕙᖃᓐᓂᐊᐳᑦ ᓅᑦᑎᓂᒻᒥᒃ ᑕᒪᐃᓐᓂᒃ ᓴᕕᕋᔭᕕᓃᑦ ᐊᑦᑕᕝᕕᐊᓂᒃ ᐊᓯᖓᓄᑦ ᓄᓇᒧᑦ ᐅᖓᑖᓄᑦ 
ᓴᐅᔭᕝᕕᐅᑉ ᐊᑦᑕᑯᓄᑦ. 

 
3) ᕼᐋᒻᓚᒃᑯᑦ ᓄᖅᑲᖓᑎᑦᑎᓂᐊᖅᐳᑦ ᑕᒪᐃᓐᓂᒃ ᓴᓇᔭᐅᓂᓐᓂᒃ ᐃᓄᖃᕝᕖᑦ ᐊᑐᕈᓯᖏᓐᓂᒃ ᐊᒻᒪᓗ ᓂᕿᔅᓴᓂᒃ 

ᑐᖅᑯᐃᔾᔪᑎᖏᓐᓂᒃ ᓂᕿᓕᕆᕝᕕᓂᓪᓘᓐᓃᑦ ᐃᓗᐊᒍᑦ 450 ᒦᑦᑕᐅᖅ ᓄᓇᕕᓂᖏᑕ ᑖᔅᓱᒪ ᐊᑦᑕᑯᑦ ᐃᒋᑕᐅᕝᕕᖏᑦ 
ᓄᓇᖏᓂᑦ ᓄᓇᕕᓂᖏᑕᓗ, ᒪᓕᑦᑕᐅᓗᑎᒃ ᓱᕈᔪᓐᓄᑦ ᒪᓕᕋᓛᖑᔪᑦ ᐃᓗᐊᒍᑦ ᑭᒃᑯᓕᒫᓄᑦ ᐋᓐᓂᐊᖅᑕᐃᓕᒪᔾᔪᑎᓄᑦ 
ᐱᖁᔭᖅ.  



 

 
ᓴᓂᕋᔭᐅᑉ ᕼᐋᒻᓚᖏᑕ ᓄᓇᓕᒻᒧᑦ ᐸᓐᓇᐅᑎᖓ 

4) ᕼᐋᒻᓚᒃᑯᑦ ᓄᖅᑲᖓᑎᑦᑎᓂᐊᖅᐳᑦ ᑕᒪᐃᓐᓂᒃ ᓴᓇᔭᐅᓂᓐᓂᒃ ᑭᒃᑯᓕᒫᓄᑦ ᐊᖅᑯᑎᔅᓴᒥᒃ ᐅᕝᕙᓗ ᐃᓗᕕᖃᕝᕕᒻᒥᒃ 

ᐃᓗᐊᒍᑦ 90 ᒦᑕᐅᑉ ᐅᖓᓯᓐᓂᔅᓴᖏᑕ ᑕᒪᒃᑯᓇᖓᑦ ᐊᑦᑕᑯᑦ ᐃᒋᑕᐅᕝᕕᖏᑦ ᓄᓇᖏᓐᓂᒃ ᓄᓇᕕᓂᖏᑕᓗ, 
ᒪᓕᑦᑕᐅᓗᑎᒃ ᓱᕈᔪᓐᓄᑦ ᒪᓕᕋᓛᖑᔪᑦ ᐃᓗᐊᒍᑦ ᑭᒃᑯᓕᒫᓄᑦ ᐋᓐᓂᐊᖅᑕᐃᓕᒪᔾᔪᑎᓄᑦ ᐱᖁᔭᖅ.  

 
5) ᕼᐋᒻᓚᒃᑯᑦ ᐃᓱᒪᒋᔭᖃᐃᓐᓇᓐᓂᐊᖅᐳᑦ ᐃᓱᒪᓕᐅᕈᑎᓂᒃ ᐅᖓᓯᑦᑐᒧᑦ ᑭᓈᓗᓐᓄᑦ ᓴᓗᒻᒪᖅᓴᐅᑎᔅᓴᐅᔪᓄᑦ ᓯᕗᓂᒥᑦ. 

ᑖᓐᓇ ᕿᒥᕐᕈᐃᓂᖓ ᐃᓚᖃᓪᓗᓂ ᐊᑭᖏᑕ-ᐊᑐᕈᓐᓇᐅᑎᖏᑕ ᓇᓕᒧᔅᓲᑎᓂᖏᓄᑦ, ᐊᕙᑎᒧᑦ ᓴᓗᒪᑎᑦᑎᓂᖏᑕ 
ᐊᒻᒪᓗ ᓄᓇᐃᑦ ᐊᑐᕈᓯᖏᑦ ᐊᓯᖏᑦ ᐊᑦᑐᖅᑕᐅᒐᔭᓐᓂᖏᑕ. 

 
6) ᕼᐋᒻᓚᒃᑯᑦ ᐃᓱᒪᒋᔭᖃᐃᓐᓇᓐᓂᐊᖅᐳᑦ ᐃᓱᒪᓕᐅᕈᑎᓂᒃ ᑲᑎᖅᓱᖅᓯᒪᔪᒥᒃ ᐃᒋᑕᐅᓲᓄᑦ ᐊᑦᑕᕝᕕᓄᑦ ᑲᒪᔾᔪᑎᔅᓴᒥᒃ 

ᐱᓕᕆᔭᐅᓂᒻᒥᒃ, ᐃᓚᒋᓗᒋᑦ ᐱᔪᓐᓇᕈᓐᓇᓐᓂᖏᑕ ᐊᑐᕆᐊᒥᒃ ᐊᑐᖅᑕᐅᔪᒧᑦ ᐅᓪᓗᒥ ᐊᑦᑕᕝᕕᒧᑦ ᐊᕐᕌᒍᒐᓴᓄᑦ 
ᐃᓱᒪᒋᓗᒋᓪᓗ ᐃᑲᔫᓯᕈᑎᑦ ᐊᑐᕋᔅᓴᑦ ᓲᓪᓗ ᐊᑐᓗᐊᖅᑕᐃᓕᒪᔾᔪᑎᑦ, ᐊᑐᒃᑲᓐᓂᕈᑏᑦ, ᐊᒻᒪᓗ ᐅᑎᖅᑎᑕᐅᓂᖏᑦ 
ᐊᑐᖅᓯᒪᔪᑦ ᓴᓇᔭᐅᒃᑲᓐᓂᖁᓪᓗᒋᑦ.  

 
4.9 ᓄᓇᓕᐅᑉ ᓴᓂᕝᕙᔅᓯᒪᔭᖏᑦ 
 
 ᑖᓐᓇ ᓄᓇᓕᐅᑉ ᓴᓂᕝᕙᔅᓯᒪᔭᖏᑦ ᑎᒃᑯᐊᔅᓯᔾᔪᑦ ᐃᓱᒪᒋᔭᐅᓯᒪᕗᖅ ᓄᓇᒥᒃ ᓴᓂᕝᕙᐃᓂᒻᒥᒃ ᐊᑐᕋᔅᓴᐅᔪᑦ ᓯᕗᓂᐊᒍᑦ ᐱᕈᓕᕈᑎᒃ 

ᓄᓇᓕᖏᑦ. ᐅᑯᐊ ᑕᕝᕙ ᑲᒪᑎᔩᑦ ᐊᑐᐊᒐᓕᐊᖏᑦ:   
 

1) ᑖᓐᓇ ᓄᓇᓕᐅᑉ ᓴᓂᕝᕙᔅᓯᒪᔭᖏᑦ ᑎᒃᑯᐊᓯᒪᓂᐊ ᓴᓇᔭᐅᔪᓐᓇᖅᑎᑦᑎᓐᖏᓚᑦ ᖃᓄᐃᑦᑐᑐᐃᓐᓇᓂᒃ ᐊᓯᓕᒫᖏᑕ 
ᐊᑐᑲᐃᓐᓇᑐᐃᓐᓇᓐᓂᐅᑉ ᐊᖏᖅᑕᐅᓯᒪᔪᓂᒃ ᑲᑎᒪᔨᓄᑦ.   

 
2) ᓄᓇᓕᐅᑉ ᓴᓂᕝᕙᔅᓯᒪᔭᖏᑦ ᓄᓇᖏᑦ ᑎᒃᑯᐊᒐᐅᓂᐊᑦᑐᑦ ᐊᓯᖓᓐᓄᑦ ᐋᖅᑭᒋᐊᕈᑎᑎᒍᑦ ᐆᒧᖓ ᐸᓐᓇᐅᑎᒧᑦ 

ᓯᕗᓂᐊᒍᑦ ᐃᓕᔭᐅᓚᐅᓐᖏᓐᓂᖏᑕ ᓄᓇᓕᐅᑉ ᐱᕈᖅᐸᓪᓕᐊᓂᖓᓄᑦ ᐅᖓᕙᕆᐊᖅᐸᓪᓕᐊᔾᔪᑎᖏᓄᑦ. 
 

3) ᓄᓇᐃᑦ ᑎᒃᑯᐊᖅᑕᐅᔪᑦ ᓄᓇᓕᐅᑉ ᓴᓂᕝᕙᔅᓯᒪᔭᖏᑦ ᐊᑦᑐᖅᑕᐅᔪᓐᓇᖅᑐᑦ ᐊᕙᑖᒍᑦ ᐱᕙᓪᓕᐊᓂᖏᓐᓄᑦ ᑐᓗᕈᑎᓂᒃ, 
ᓲᓪᓗᓕ ᐃᒃᑲᑦᑐᑦ ᐃᒪᖅᓱᐃᑦ ᐊᒻᒪᓗ ᑰᖃᑦᑎᐊᖏᓐᓂᖏᑕ. ᑕᒪᒃᑯᐊ ᑐᓗᕈᑕ ᐅᔪᑦ ᑕᒪᐃᓐᓄᑦ ᓴᓂᕝᕙᑦᑕᐅᔭᕆᐊᓖᑦ 
ᐊᕙᑎᖏᓄᑦ ᑐᓗᕈᑎᐅᔪᓂᒃ ᓯᕗᓂᐊᒍᑦ ᓴᓇᔭᐅᓇᓱᓚᐅᓐᖏᑎᓪᓗᒋᑦ ᐱᕙᓪᓕᐊᔾᔪᑎᔅᓴᖏᑕ ᓄᓇᓕᐅᑉ. 

 
4) ᐊᑐᖅᑕᐅᔪᒪᔪᓕᒫᑦ ᐊᖅᑯᑎᔅᓴᓕᐅᖑᔪᒪᔪᑦ ᓇᓗᓇᐃᖅᑕᐅᓯᒪᔪᑦ ᓄᓇᓕᐅᑉ ᐊᑐᕈᓯᖏᑕ ᓄᓇᓐᖑᐊᖏᒍᑦ 

ᐊᓯᔾᔨᕆᐊᖃᑐᐃᓐᓇᕆᐊᓖᑦ ᓄᓇᓕᐅᑉ ᐊᑐᕆᐊᓕᖏᑦ ᓴᖅᑭᑕᖏᓐᓄᑦ ᐱᓗᐊᖅᑐᒥᒃ ᓄᓇᔅᓴᐃᑦ ᐊᒡᒍᖅᑕᐅᑎᓪᓗᒋᑦ. 
 
 
 


